
DITAELO

1. Pampiri e, e arogantswe ka DIKAROLO di le THARO.
KAROLO YA A: Tekatlhaloganyo (30)
KAROLO YA B: Tshobokanyo (20)
KAROLO YA C: Tiriso ya puo (30)

2. Araba dipotso TSOTLHE.

3 Simolola karolo NNGWE le NNGWE mo tsebeng E NTSHWA.

4. Thala mola morago ga karolo NNGWE le NNGWE.

5. Nomora karabo NNGWE le NNGWE jaaka potso e nomorilwe.

6. Tlola mola morago ga karabo NNGWE le NNGWE.

7. Kwala sentle ka mokwalo o o buisegang.

8. TIhokomela mopeleto le popego ya dipolelo.

9. Kabo ya nako e e tshitshinngwang:

KAROLO YA A: 50 metsotso
KAROLO YA B: 30 metsotso

KAROLO YA C: 40 metsotso

NW /JUNE/SETHL/ EMIS/6****x*x




Setswana Puo ya Gae (HL)/P1 Mophato 12 Seetebosigo 2018

3

KAROLOYA A: TEKATHALOGANYO

POTSO 1

11

Buisa temana e e latelang, mme morago o arabe dipotso.

SETLHANGWA A (TEMANA)

1

Bao ba mo itseng e bile ba tshetse le ene, ba kaile Kgosi Lucas Manyane
Mangope, € ne e le motho wa batho yo o neng a direla setS8haba ka natla. Ba mo
tlotlomatsa ka boeteledipele jo bo tthomameng le go rata batho ba gagwe.
MatsShwititShwiti a batho a ne a tletse ka ntlolehalahala ya baagi ya motse wa
Motswedi gaufi le Zeerust ka Laboraro, go gopola moeteledipele wa maloba wa
naga selegae ya Bophuthatswana yo o tlhokafetseng mo bekeng e e fetileng.

Baagi go tswa mo masepaleng wa selegae wa Ramotshere Moiloa, metse e e
farologaneng go ralala porofense go akaretsa le naga ya boagisani ya Botswana
ba ne ba tlile go tshegetsa ba losika go tla go gopola le go keteka botshelo jwa
ga Kgosi Mangope. Semphete e nnile le t8hono ya go buisana le bangwe ba ba
neng ba le gone mo malobeng ba tshela ka fa tlase ga boeteledipele jwa ga
Kgosi Mangope. Tshepo Letebele go tswa kwa Modikwe gaufi le Brits o kaile fa
e le ka kutlobotlhoko gore baagi ba bo ba latlhegetswe ke moeteledipele yo a
neng a romilwe ke Modimo go etelela setShaba pele. O tsweletse ka gore Kgosi
Mangope e ne e le motsadi yo 0 neng a na le tsebe go utlwa dilelo tsa bana ba
gagwe. A re o diretse setShaba go utlwala, e bile go tlaa nna thata go mo lebala.

“‘Ke kgang e e botlhoko gore re bo re latthegetswe ke moeteledipele wa go
tshwana le Motlotlegi Rre Mangope, yo 0 neng a rata thuto, e bile a tlotla
Modimo. Ke mo gopola thata ka boeteledipele jwa gagwe le ka mokgwa o a
agileng puso ya batho bao ba neng ba dira ka natla ka metlha yotlhe. Go ne go
se na tlala mo metseng ya gagwe ” a rialo Letebele. Mmatsie Kgosiemang go
tswa kwa Phela, o tlhalositse fa Kgosi Mangope e ne e le motho yo o bokgwabo
e bile a itse go direla batho ba gaabo. Dikakanyo tsa gagwe e ne e le tse di
botlhale tota e bile di kgona go rarabolola mathata a re neng re lebagane le one
jaaka botlhokatiro le tlala mo metseng ya rona.

‘Re tlaa dula re mo gopola ka dinako tsotlhe ” a tlhalosa jalo Kgosiemang.
Nngwe ya dilo tseTautona a neng a ipela thata ka tsone ke puo ya Setswana e a
neng a e bua gongwe le gongwe, e bile a rotloetsa le baagi gore ba e rate jaaka
e le puo ya bone. Rebecca Ramadie o kaile fa nngwe ya dilo tse ba ithutileng
tsone go tswa mo go Kgosi Mangope e ne e le puo ya Setswana le boleng jwa
yona.“Rre Mangope go dilo tse dintse tse nka mo gopolang ka tsona, mme ke
rata go nopola ntlha e le nngwe fela e bong puo ya Setswana. O ne a re
rotloetsa gore re rate segarona e bile re ipele ka sone. O ne atle are, ga o
motho fa o sa ikitse.

Ka mokgwa o0 a neng a bua Setswana ka gone, 0 ne a dirisa mafoko a a monate
a dira gore le rona re rate puo ya rona. A mowa wa gagwe o robale ka kagiso,” a
garela jalo Ramadie. Mokhuduthamaga wa tsa Botaki, Setso le Merero ya
Segosi mo Bokone Bophirima, Ontlametse Mochware, o kaile fa porofense e tlaa
tsweletsa go isa serodumo sa Setswana kwa pele. “Re tshwanetse fela jaaka
Kgosi Mangope a ne a dira re tswelele pele go isa serodumo sa puo ya
Setswana kwa pele mme re rate setso sa rona thata. Re ikitse, re itlotle gore
merafe e mengwe le yone e re tlotle. Re se letlelele puo ya Setswana go swa ka
nako ya rona, re se dibele.

Ke le Mokhuduthamaga le Lefapha re tsweletse go dirisana le Segosi sa rona ka
fa tlase ga ketapele e ntle ya ga Tonakgolo Supra Mahumapelo go dira fela jalo,”
ga tlhalosa Mme Mochware. Kgosi Mangope o tlaa fitthelwa kwa motseng wa
gaabo wa Motswedi ka Lamatlhatso Ferikgong a tlhola malatsi a le somamabedi
supa. O tlaa amogela phittho ya semmuso ya Masepala wa Sedika wa Ngaka
Modiri Molema. A mowa wa gagwe o robale ka kagiso.

[E nopotswe go tswa go Semphete: Firikgong 2018]

Tlhopha karabo e e maleba ka go kwala tlhaka e e nepagetseng A, B, C
kgotsa D.

Tlhagiso e e reng Kgosi Lucas Manyane Mangope e ne e le “motho wa
batho” e raya gore o ne a...(Temana 1)

tlwaetswe ke batho thata
fepa batho

ratwa ke batho

go kgobokanelwa

O0O®>

Nopola lefoko go tswa mo temana 1 le le re netefaletsang gore phitlho ya
ga Kgosi Mangope e ne e tsenetswe ke batho ba bantsi.

Phittho ya ga Kgosi Mangope e ne e tshwaretswe kwa motseng ofe o o
welang mo masepaleng wa selegae ofe?

Naya maina a batho ba le babedi ba ba neng ba botsolotswa ke ba
lekwalodikgang la Semphete (Temana 2 le 3).

Naya dintlha di le PEDI tsa semelo sa ga Kgosi Mangope (Temana 3).

A ke ntlha kgotsa ke kakanyo gore batho ba tlaa dula ba gopola Kgosi
Mangope ka dinako tsotlhe? Tshegetsa karabo ya gago ka lebaka.

Goreng Kgosi Mangope a ne a bidiwa ‘Tautona’?

Dirisa lefoko le le lengwe boemong jwa tlhagiso e ‘a dirisa mafoko a a
monate’.

Tlhagiso e e reng: ‘a garela jalo’ e kaya eng? (Temana 5)

Go ya ka wena, a o bona go siame go dibela puo ya gago? Tshegetsa
karabo ya gago ka lebaka.

Lefoko le ‘serodumo’ mo temana 5 le kaya eng?

Go ya ka wena, o0 ne o ka itumelela go nna moagi wa puso efe magareng
ga puso ya Bophuthatswana le ya jaanong? Tshegetsa karabo ya gago ka
lebaka.

Leba setshwantsho se se latelang, mme morago o arabe dipotso.

SETLHANGWA B (SETSHWANTSHO)

VHVAYA
%

1

«"v‘d;.

[Se nopotswe go tswa mo Inthaneteng]

Naya dilo di le THARO tse SETLHANGWA A le SETLHANGWA B di
tshwanang ka tsona?

Naya ntlha e le NNGWE e SETLHANGWA A le SETLHANGWA B di
farologanang ka yona.

Fa e ka bo e le wena, o0 ne o ka ikamanya le moeteledipele wa
SETLHANGWA sefe mo go A le B? Tshegetsa tlhopho ya gago ka lebaka.

PALOGOTLHE YA KAROLO YA A:

KAROLO YA B: TSHOBOKANYO
POTSO 2

Buisa temana e e fa tlase ka kelotlhoko. E bua ka ga mekgwa ya go ipaakanyetsa
ditlhatlhobo.

ELA TLHOKO: O tshwanetse go dira tse di latelang:

e Sobokanya o dirisa mafoko a gago, mme o sa latlhe bokao jwa temana, ka go
tlhagisa dintlha DI LE SUPA tsa mekgwa e e siameng ya go ipaakanyetsa
ditlhatlhobo e bontsi bo e dirisang.

e Kwala ka temana.
e Boleele e nne mafoko a a ka nnang 80- 90.
e Tshobokanyo e se ka ya newa setlhogo.

e Kwala palo ya mafoko a o a dirisitseng kwa bokhutlong jwa tshobokanyo.

Mekgwa e e siameng ya go ipaakanyetsa ditlhatlhobo

Le fa o ka nagana gore go siame go ithuta diura di le dintsi, fela se se ka
feleletsa se dira gore o se atlege. Fa 0 ne o ikatisetsa go taboga marathone, o
ne o ka se taboge diura di le someamabedinne ka letsatsi. Dipatlisiso di
bontsha gore go ikhutsa fa o buisa go a thusa. Mongwe le mongwe o
farologane ka jalo o tshwanetse go tthama mokgwatlwaelo wa go buisa o o ka
go direlang sentle.

Fa e le gore o ithuta botoka mo mosong, simolola mo mosong pele ga nako ya
dijo. Fa o bona go buisa bosigo go go direla, buisa bosigo, mme o nne le nako e
e lekaneng ya go ikhutsa. Se tlogelele tlhatthobo motsotso wa bofelo. Motho
mongwe le mongwe 0 na le mokgwa wa gagwe wa go ipaakanyetsa go kwala
ditthatlhobo. Batho ba bangwe ba batla go ithutela mo go se nang modumo
teng, mme ba bangwe ba ithuta botoka fa go le modumo, ba reeditse mmino wa
maikutlo.

Go na le mekgwa e e siameng e bontsi bo e dirisang go ipaakanyetsa
ditthatlhobo. Batho bangwe ba rata go ipaakanyetsa ditlhatthobo nako e sale
teng gore ba tlhaloganye diteng bonolo. Bontsi jwa batho ba tlhaloganya sentle
fa ba ithutela mo lefelong le le senang modumo, le le didimetseng. Fa ba buisa,
ba kwala dintlha tsa botlhokwa. Go tloga moo, ba kwala mmapa wa dikakanyo o
o tlaa ba thusang go tlhaloganya le go gakologelwa ka ga se ba se buisitseng
ka ba kgona go gakologelwa tshedimosetso bonolo fa ba e bona mo
setshwantshong. Fa ba fetsa go buisa kgaolo e nngwe le e nngwe ba itthamela
dipotso mme morago ba leke go di araba tsotlhe ka tsela e e maleba.

Bangwe ba buisa le ditsala tsa bona tsa tlhogo ya kgomo, ba ba nang le
maikemisetso go tshwana le bona, ba tlhaloganya botoka go na le fa ba buisa

ba le nosi. Fa ba simolola go buisa, ba netefatsa gore ba ja dijo tse di nang le
dikotla le go robala diura tse di lekaneng ka metlha. Se, se dira gore ba dule ba
fodile monagano e bile ba na le maatla. Tlhatlhobo ke ntwa, e batla senatla.

[E tswa go:Mothopo: Boitlhamedi]

PALOGOTLHE YA KAROLO YA B:

ROLO YA C: TIRISO YA PUO

POTSO 3

Sekaseka papatso e e fa tlase, mme morago o arabe dipotso.

SETLHANGWA D

3.1

3.2

3.3

3.4

3.5

3.6

Leka dijo tse mongwe
le mongwe a di ratang

T P Nnete ke gore, diranta di
| le 2 fela, di tlaa dira

pharologanyo e KGOLO.

V‘7 KFC THUSA GO TLAMELA

PO 'mﬂn)\

BANA BA LE 120 000
Menwana e e tatso monate

S Vg

[Se nopotswe go tswa mo
Inthaneteng]

Naya leano le lengwe le le dirisitsweng ke mmapatsi mo papatsong e.
Nopola puo e e tlhotlheletsang go tswa mo papatsong e.
Nopola moono wa ‘KFC’ go tswa mo papatsong.

Go ya ka wena, a o bona go siame go thusa bana ba bangwe ka diranta di
le 2 fela? Tshegetsa karabo ya gago ka lebaka.

Fetolela polelo e e latelang mo tirweng.

“Diranta di le 2 fela, di tlaa dira pharologanyo e kgolo”.

Nopola sekao sa modiriso go go tswa mo papatsong.

POTSO 4

Sekaseka khathunu e e fa tlase, mme morago o arabe dipotso.

SETLHANGWA E

Seetebosigo 2018

KE NAGANA GO BOELA KWA SEKOLONG! KE DIRE

O BATLA GO YA
KHOSO E E TSWELELANG PELE YATHUTO YA

E TLAA NNA SENGWE SE SE

SEKOLONG? NKGOTSOFATSANG!
BAGOLO. MASEGO,AOA
IKUTLWA?!
l S g
=
)% = !( = s
e < =~ E‘ :
V\» - -g.
Foreime 1 7 Foreime 2
Foreime 3 Foreime 4

A O BONA GO TSHWANETSE GO TLOGELA TIRO YA GO
NNA MME YO O NNANG FA GAE, YO O BONANG GORE
RE NNA LE DIJO, A BONE GORE LEGAE LE A

PHEPAFATSWA, A TLHATSWE DIAPARO TSA KA LE TSA

GO BONAGALA E LE BOTSHELO JO BO
KGATHALELWANG LE KE MOHUMAGADI ELIZABETH,

FELA KE BATLA GO DIRA SE SE FETANG SE KE
NTSENG KE SE DIRA!

GA RRE, GORE O BOELE SEKOLONG?

o).

NS
D

Baanelwa: Tebogo o bua le Masego.

[E nopotswe go tswa mo inthaneteng]

4.1 Tlhopha karabo e e maleba ka go kwala tlhaka e e nepagetseng A, B, C
kgotsa D.
Karabo ya ga Tebogo mo foreimeng ya 2 e bontsha e le motho yo o...
A Gobelelang
B Kgethololang
C Lebelelang dilo ka letlhakore le lengwe
D Sekamelang mo letlhakoreng le lengwe
4.2

Tlhalosa gore maitshetlego a khathunu e a tsaya karolo efe mo molaetseng
wa khathunu.

4.3 Mafoko le puo ya mmele tsa ga Tebogo mo foreimeng ya 2 di mo senola e
le motho yo o ntseng jang? Tshegetsa karabo ya gago ka lebaka.

4.4 Mokgwa o Masego a arabang Tebogo ka ona mo foreimeng ya 4 o senola
maikutlo afe?

4.5 Fa e ka bo e le wena Masego, 0 ne o tlaa dira eng ka se o eletsang go se
fitthelela? Tshegetsa karabo ya gago ka lebaka.

4.6 Dirisa lefoko ‘bagolo’ go tswa mo foreimeng ya 1 jaaka tlhalosi ya sediriso.

4.7 Fetolela polelo e e latelang go kganetsong.

POTSO 5

Buisa temana e e latelang, mme morago o arabe dipotso.

SETLHANGWA F

5.1

5.2

5.3

5.4

5.5

E rile gore Motshedise a ye ga bona, dipodi tsa lala di se tsotlhe. Ya re a sena go
tswalela dikgomo, a ya le ditselana tse di yang ka fa mokgatSheng o di a tleng di
fule ka fa go ona, gore a tle a kopane le tsona di ise di aname le meraka. Nako e
ne e sale teng fa a bolola, ka tsa gagwe di ne di goroga melelo ya dipitsa tsa
dilalelo e ise e gotsiwe. Leano e le go ipha nako ya go nne a tsaya tse di
timetseng ka metlha, matlho a sa ntse a ka bona.

O dule motse ka fa bophirimatsatsi, a kekemela mokgatSha wa Tsokwane go di
tlhola ka fa lebung. A kopana |le basimane ba babedi ba setse tsa bona morago.
Ba di latola. A se ka a tlhoboga ka a ne a itse gore thakana ya sekolo ba ka se ka
ba itse sepe; le bona ba ne ba kopane le tsa bona mo tseleng, ba sa itse kwa di
tlhotseng teng. A ya a ntse a leba ntlheng tsotlhe gore a se ka a tloga a bolawa ke
naga, a di fetile kwa morago.

[E nopotswe go tswa go Mangomo, Mmileng T.]
Fetolela lediredi ‘tswalela’ go tswa mo mola 2 go lediregi.

Nopola lerui go tswa mo mola 4 mme o le dirise fa pele ga leinaruiwa go
supa kgatelelo.

Ntsha polelwanakalatlhalosi ya lebaka go tswa mo moleng o o thaletsweng
mo temana 1.

Dirisa lefoko le ‘tlhola’ go tswa mo mola 8 mo polelong jaaka lediriletlhaedi.

Polelo e e thaletsweng mo temana 2, mola 8 e mo pakeng efe?

5.6 Neela mofuta wa letlhophi le le fitthelwang mo mola 11. (1)
5.7 Ntsha thuanyisedirwa go tswa mo polelong e e thaletsweng mo go mola 9. (1)
5.8 Neela mofuta wa letlhalosi le le ntshofaditsweng mo mola 12. (1)
[10]

PALOGOTLHE YA KAROLO YA C: 30

PALOGOTLHE YA TLHATLHOBO: 70

